
Na osnovu člana 78. Zakona o budžetima u Federaciji Bosne i Hercegovine (“Sl.novine Federacije BiH”, broj: 102/13, 9/14, 13/14, 8/15, 91/15, 102/15 i 104/16), a u skladu sa Računovodstvenim politikama za budžetske korisnike i Trezor („Službeni glasnik Unsko-sanskog kantona“, br:3/17), ministrica Ministarstva finansija Unsko-sanskog kantona, donosi:
U P U T S T V O

o procesuiranju transakcija po osnovu promjena stalnih sredstava, zaliha i potraživanja

I  UVODNE ODREDBE


Ovim uputstvom propisuju se pravila o procesiranju transakcija po osnovu promjena stalnih sredstava, zaliha i potraživanja budžetskih korisnika.

Evidencija o promjenama i stanju stalnih sredstava, zaliha i potraživanja u Trezoru vrši se vrijednosno. Evidentiranje po vrsti i količini stalnih sredstava i zaliha kod korisnika vrši se u skladu sa propisima u knjigovodstvu.

II  EVIDENTIRANJE PROMJENA I STANJA STALNIH SREDSTAVA

1. Evidentiranje promjena i stanja stalnih sredstava vrši se na dvije lokacije, tj. jedan dio evidentiranja vrši korisnik budžeta, a ostalo će se evidentirati u Trezoru, gdje se vrše i plaćanja po osnovu stalnih sredstava.

2. Nabavka stalnog sredstva evidentira se kod korisnika budžeta u Modulu obaveza prema dobavljačima (AP-dobavljači-računi) kao jednoj od pomoćnih knjiga, čemu prethodi faktura dobavljača. Ta faktura knjiži se tako što se ZADUŽI odgovarajući analitički konto izdataka iz grupe računa 820000 a odobre obaveze prema dobavljačima (konto 311111).

3. Istovremeno se u Glavnoj knjizi formira nalog za knjiženje kojim se zadužuje odgovarajući analitički konto stalnih sredstava na klasi „0“, a odobrava konto 511111 – Izvori stalnih sredstava. 

4. Na taj način izvršeno je evidentiranje nabavke kod korisnika budžeta i te podatke korisnik transferiše (prosljeđuje ) u Glavnu knjigu trezora radi knjiženja ovih promjena u Glavnoj knjizi trezora (obrazac br. 3) 

5. Po izvršenom knjiženju tih podataka u Glavnu knjigu sisitemski se u Trezoru formira nalog za plaćanje, kojim se automatski zadužuje konto obaveza prema dobavljačima, a odobrava račun 111822 – konto za poravnanje plaćanja.

6. Izvod od banke se prosljeđuje na poravnanje plaćanja u Trezor, gdje se vrši poravnanje podataka o plaćanju sa podacima Glavne knjige. Ukoliko se ti podaci slažu vrši se knjiženje izvoda banke tako što se zadužuje račun 111822, a odobrava žiro-račun trezora (konto 111111), čime se zatvara račun 111822 po ovoj promjeni.

III EVIDENTIRANJE PROMJENA I STANJA ZALIHA

Evidentiranje promjena i stanja zaliha i sitnog inventara svaki korisnik budžeta knjižiće na dvije lokacije: u svom materijalnom knjigovodstvu, kao pomoćnoj knjizi po propisanim knjigovodstvenim procedurama i u Glavnoj knjizi Trezora.

Podaci o nabavci zaliha i sitnog inventara unose se putem narudžbenice i fakture-računa kroz Modul PO (narudžbenice – obrazac 1) i Modul AP (računi – obrazac 2), a zatim se u Modulu (GL) – Glavna knjiga unose podaci o zaprimljenim zalihama i sitnom inventaru (obrazac 3).

Unosom podataka o narudžbi (PO) neće se vršiti nikakva knjiženja, već će se izvršiti samo rezervacija sredstava u budžetu tog korisnika, čime će se smanjiti raspoloživa budžetska sredstva po tom osnovu.

Unosom podataka sa faklture – računa kroz Modul AP, korisnik će knjižiti nabavku na teret odgovarajućeg konta rashoda, u korist konta obaveza prema dobovljačima. Odmah potom će u Modulu Glavne knjige, knjižiti nabavku na teret odgovarajućeg analitičkog konta iz klase 2, u korist konta ispravke vrijednosti za zalihe.

IV EVIDENTIRANJE PROMJENA I STANJA POTRAŽIVANJA

Budžetski korisnici koji imaju potraživanja od kupaca, prije ispostavljanja fakture za izvršene usluge ili prodatu robu, obavezni su u svojoj pomoćnoj knjizi potraživanja od kupaca evidentirati ta potraživanja. Nakon toga korisnik vrši slijedeće:

· Za svoja potraživanja od kupaca svaki budžetski korisnik vrši ručni unos naloga za knjiženje potraživanja u Glavnu knjigu trezora na osnovu fakture ispostavljene kupcu tako što zadužuje konto 131111, a odobrava konto 391191, te vrši knjiženje unešenog naloga u Glavnoj knjizi.

O izvršenom plaćanju od strane kupca Trezor se obavještava putem izvoda banke. Na osnovu primljenog izvoda vrši se knjiženje tako što zadužuje žiro račun a odobrava konto vlastitih prihoda (722631) na organizacionom kodu odgovarajućeg budžetskog korisnika i to svaku pojedinačnu uplatu po fakturi i kupcu.

Ovlašteni državni službenik mjesečno izlistava izvještaje o izvršenim uplatama po korisnicima i obavještava svakog budžetskog korisnika o uplaćenim prilivima po tom osnovu. Budžetski korisnik po dobijanju navedenog izvještaja formira novi nalog za knjiženje u Glavnoj knjizi tako što zadužuje konto 391191, a odobrava konto 131111, čime se zatvaraju pojedinačna potraživanja od kupaca u Glavnoj knjizi. 
Na osnovu izvještaja koji korisnik dobija od Trezora o izvršenoj uplati od strane njegovog kupca korisnik je takođe obavezan u svojoj pomoćnoj knjizi zatvoriti ovo potraživanje.

Po ovom uputstvu obavezni su postupati svi budžetski korisnici.

Tumačenje odredaba ovog uputstva daje ministar Ministarstva finansija Unsko-sanskog kantona.

Stupanjem na snagu ovog Uputstva prestaje da važi Uputstvo o procesiranju transakcija po osnovu promjena stalnih sredstava, zaliha i potraživanja broj: 04-14-1415-1/04 od 29.01.2004. godine.

Ovo Uputstvo stupa na snagu danom donošenja, i objavit će se u Službenom glasniku Unsko-sanskog kantona.

         







Broj: 04-4083/17
Bihać, 27.10.2017.

